
Abstrak 

Kajian yang dijalankan adalah untuk menilai penggunaan imejan pada label produk 

pembungkusan biskut buatan Malaysia. Responden akan menjawab soalan kaji 

selidik bagi mendapatkan jumlah atau purata perbandingan terhadap bahan kajian.  

Skop kajian adalah mengkaji ciri, elemen bentuk dan material terhadap 

pembungkusan produk biskut keluaran Malaysia. Hasil daripada kajian menunjukkan 

bahawa pengguna lebih berminat pada produk biskut yang menggunakan label 

berbentuk ilustrasi.  Oleh yang demikian, penyelidik telah menghasilkan 

pembungkusan yang menggunakan imejan ilustrasi yang berbentuk karakter kartun 

dan beridentitikan masyarakat majmuk Malaysia iaitu Melayu, Cina, dan India.  

Selain daripada itu, karakter haiwan-haiwan terpelihara juga akan digunakan sebagai 

kempen kesedaran memelihara haiwan-haiwan tersebut daripada pupus.    

This research is to evaluate the use of imagery on the label of biscuits packaging 

that made in Malaysia. Questionnaires will be distributed to the public in order to 

make the comparative study of materials. The scope of research is a review of 

feature, element, shape and material of biscuits packaging made in Malaysia. 

Results from the research showed that most of the consumers are interested in 

products that use illustrations. Therefore, the researcher will produce packaging 

that uses illustrated cartoon characters that reflect the society of Malaysia which are 

Malay, Chinese and Indian. In addition, the characters of the protected animals will 

be used as awareness campaign to preserve animals from extinction. 

BAB 1 

LATAR BELAKANG KAJIAN 

 

1.1 Pengenalan 

Pembungkusan merupakan suatu bidang yang luas hasil kombinasi sains, 

seni dan teknologi. Pembungkusan juga merupakan suatu teknologi di mana 

sesuatu produk boleh dilindungi, disimpan, dan juga diangkut.   

Pembungkusan adalah penting kerana pembungkusan bertujuan 

melindungi dan mempromosikan produk yang akan dipasarkan. John Deighton 

mengatakan bahawa “Pembungkusan merupakan satu cara pemasaran yang 

paling berkesan, dimana pulangannya lebih tinggi dan berhasil daripada 

menggunakan pengiklanan.” 

(John Deighton, 1984, professor at Amos Tunk School of Business 

Administration) 

Bill Stewart dalam buku beliau yang bertajuk Packaging Design,2007, 

memjelaskan bahawa:  

“Packaging now become the only communication between shopper and 

product” 

Stewart.B. (2007). Packaging Design.pg 28. London: Laurence King. 

Pembungkusan penting bagi suatu produk. Dari Bill Stewart, beliau 

menyatakan bahawa pembungkusan telah menjadi satu cara komunikasi antara 

pembeli dengan produk. Pembungkusan merupakan pandangan pertama bagi 

sesuatu produk. Suatu produk yang mempunyai pembungkusan yang baik dan 

menarik akan menarik minat pembeli untuk membelinya. 

Tujuan pembungkusan dan pelabelan termasuk perlindungan fizikal bagi 

produk tersebut. Objek dalam pembungkusan memerlukan perlindungan 

daripada hentaman, getaran, tekanan dan suhu. Selain itu, suatu 

pembungkusan juga sebagai suatu perlindungan atmosfera yang mengasingkan 

daripada oksigen, wap air, abu dan sebagainya dapat memanjangkan tarikh 

luput sesuatu produk.  

Salah satu tujuan pembungkusan adalah pemindahan informasi.  Label 

pada pembungkusan memberi informasi tentang cara-cara penggunaan, 

penyimpanan untuk tujuan keselamatan, dan kitar semula. Kerajaan 

mewajibkan sesetengah ramuan untuk bahan farmaseutikal, makanan, 

perubatan dan bahan kimia perlu dipamerkan pada label. Informasi pada 

produk adalah penting bagi semua produk yang dijual di pasaran terutamanya 

produk makanan. Informasi yang terdapat dalam pembungkusan perlu 

disampaikan dengan jelas dan betul kepada pengguna. Begitu juga, 

pembungkusan dan pelabelan juga merupakan satu alat pemasaran yang dapat 

menggalakkan pembeli membeli produk. Pembungkusan dapat 

mempromosikan produk dirinya dengan menggunakan rekaan labelnya.  

Pembungkusan ini telah mempamerkan jenama, logo, dan semua elemen 

identiti syarikatnya. Dengan cara ini, pembungkusan tersebut telah 

mempromosikan produknya secara tidak langsung. Pemaparan grafik sebagai 

label bungkusan telah berkembang semenjak tahun 1800 dengan tujuan 

menarik perhatian pembeli.  

Pembungkusan boleh memberi keselesaan kepada pengguna kerana 

pembungkusan boleh menambah ciri-ciri kesenangan untuk pengendalian, 

pengedaran, pameran, jualan, pembukaan dan penutupan semula. 

Merekabentuk pembungkusan wujud apabila produk-produk perlu 

berkomunikasi dalam bentuk visual. Merekabentuk pembungkusan adalah 

suatu cara yang kreatif bagi sesuatu produk yang menghubungkan bentuk, 

struktur, bahan-bahan, warna, imejan, tipografi, dan elemen-elemen rekaan 

sampingan dengan maklumat produk bagi menjadikan satu produk sesuai 

untuk pemasaran. Hampir semua projek pembungkusan akan menggunakan 

imejan sebagai satu bahagian penting dalam reka bentuk. Imejan merupakan 

cara yang paling berkesan untuk berkomunikasi secara visual. Imejan boleh 

berkomunikasi maklumat dengan cepat tanpa keperluan untuk membaca 

informasi yang secara bertulis.   

“images have the ability to convey somethings complex information instantly 

in a way that text cannot” 

Stewart.B. (2007). Packaging Design.pg 88. London: Laurence King. 

Imej-imej mempunyai keupayaan bagi menyampaikan sesetengah 

maklumat kompleks dan kemungkinan tidak dapat disampaikan melalui teks.  

Contohnya, imej biskut tidak dapat diterang dalam teks dengan menyatakan 

betapa sedapnya biskut tersebut. Dengan itu, imej diperlukan untuk 

menggantikan teks. Imejan pada sesuatu produk dapat memberikan gambaran 

kepada pembeli agar mereka dapat menilai produk tersebut. 

Apabila merekabentuk sesuatu pembungkusan ia harus menunjuk kepada 

pengguna dari sudut latar belakang, cita rasa dan pengalaman-pengalaman 

yang berbeza. Oleh itu, kesedaran antropologi , sosiologi, dan juga psikologi 

boleh memberikan manfaat apabila merekabentuk sesuatu bungkusan.  

Dengan itu, kesedaran kebudayaan bagi sasaran pengguna adalah penting 

sebelum merekabentuk pembungkusan sesuatu produk. 

 

Fotografi 

Imejan fotografi bagi produk boleh disampaikan dalam bentuk imej warna 

atau imej hitam putih. Terdapat banyak produk makanan yang gemar 

menggunakan sumber fotografi sebagai imejan pada label pembungkusan.  

Hal yang demikian kerana fotografi dapat berkomunikasi secara visual dengan 

pengguna secara langsung. Selain itu, menggunakan fotografi sebagai satu 

peralatan rekaan boleh menghasilkan konsep kepercayaan. Dengan 

menggunakan cara fotografi dapat menyakinkan para pengguna terhadap 

produk tersebut kerana foto yang diambil telah mencerminkan produk tersebut.  

Terdapat sesetengah negara yang menjalankan undang-undang di mana imej 

yang terdapat di pembungkusan produk mestilah sama dengan produk yang 

terkandung. 

“Using photography as a design tool helps to create believable concepts 

but it should be remembered that, if the client accepts a design incorporating 

photography, professional photographers are likely to become involved at 

later stage” 

Stewart.B. (2007). Packaging Design.pg 89. London: Laurence King. 

Imejan yang dihasilkan melalui kaedah fotografi mampu menghasilkan 

kepercayaan terhadap pengguna. 

 

Ilustrasi  

Satu imejan yang berkesan boleh mengganti dengan seribu patah perkataan 

di atas pembungkusan. Imejan yang sesuai dan berkesan adalah penting bagi 

sesuatu pembungkusan. Terdapat pelbagai gaya dalam imejan ilustrasi, imejan 

boleh disampaikan dalam cara garisan, warna, dan bentuk. Setiap gaya yang 

berbeza akan menjadi satu personaliti bagi produk tersebut. 

Pada masa kini, terdapat banyak produk yang menggunakan cara ilustrasi 

untuk menjadikan rekabentuk sesuatu pembungkusan. Imejan ilustrasi yang 

menarik dapat menarik perhatian pengguna terutamanya bagi pengguna 

kanak-kanak yang lebih sensitif dengan gambar-gambar illustrasi. 

Selain itu, ilustrasi juga boleh memyelesaikan masalah bagi sesetengah 

gambar yang tidak dapat ditangkap dengan memggunakan fotografi.   

Rajah 1.1 : Pembungkusan Caffarel pure chocolate fishes 

Contohnya, produk “Caffarel pure chocolate fishes. Gambaran ikan sardin 

yang mengandungi isi coklat adalah agak sukar untuk diambil dengan 

menggunakan cara fotografi. Dengan itu, teknik ilustrasi perlu digunakan 

untuk mengatasi masalah tersebut dengan melakarkan visual yang jelas dan 

mudah difahami oleh pengguna.” 

Stewart.B. (2007). Packaging Design.pg 91. London: Laurence King. 

Begitu juga, dalam kes Mr.Lee, pembungkusan baru untuk produk 

menukar imej daripada fotografi kepada ilustrasi bagi watak Mr.Lee. 

Rajah 1.2 : Pembungkusan Mr.Lee 


